TESTIM PËRMBLEDHËS PËR PERIUDHËN E PARË
LËNDA: GJUHË SHQIPE 7
Nxënësi/ja: ……………………………                                              Data e zhvillimit: …………………. 
Lexoni tekstin dhe përgjigjuni pyetjeve të mëposhtme.
1. Një herë e një kohë, në viset e hershme, zogjtë nuk kishin mbret, prandaj një ditë vendosën ta zgjedhin atë. Fjala mori dhenë në gjithë mbretërinë e shpendëve. Të gjithë  u mblodhën në një shesh të madh dhe laraska, pa humbur kohë, u ngjit mbi një degë të thatë peme dhe thërriti me zërin e saj të fortë: - Cilido zog që dëshiron të bëhet mbret, të dalë në mes të sheshit.
 2. Dhe pa mbaruar ende fjalën, palloi u ngrit nga vendi ku po rrinte, dhe rëndë-rëndë e i krekosur u nis drejt qendrës së sheshit. 
- Unë dua të bëhem mbret, - thërriti ai, - dhe besoj se më takon një vlerësim i tillë. Pa shikoni një herë pendët e mia! A ka ndonjë zog tjetër pupla kaq të bukura e shumëngjyrëshe? 
Ai ngriti bishtin e bukur e llamburitës dhe e hapi si një freskore gjigande. Të gjithë u mahnitën.
Palloi foli përsëri: - E shikoni? Unë jam zogu më përrallor në faqen e dheut. A mendon ndonjëri ndryshe?
3. Asnjë prej zogjve nuk foli, as ata më të bukurit, sepse e dinin që me bukurinë e palloit, asnjë zog nuk do të guxonte të krahasohej.
4. Laraska foli përsëri: - Pallua i dashur, unë nuk kam ç’të them fare për bukurinë tënde. Por, nëse do të bëhesh mbreti ynë, a do të jesh ti në gjendje, të na mbrosh nga grabitqarët? Një mbret nuk duhet të përzgjidhet vetëm nga bukuria, por edhe nga aftësia, zgjuarsia dhe gatishmëria e tij. Për çfarë mund të na shërbejnë puplat e tua shumëngjyrëshe, kur ne kërcënohemi nga ndonjë rrezik? Po ju, o zogj të tjerë, a mendoni kështu? Palloi, nuk kishte se çfarë të thoshte më dhe iku me bisht ndër shalë.
5. Fjalët e laraskës bënë që zogjtë të harronin pendët e bukura dhe llamburitëse të palloit. Të gjithë bashkë thërritën: - Ke të drejtë, zonja laraskë! Fjalët e tua janë të mençura!
- Mbretin e duam të zgjuar e të fortë! Nuk ka rëndësi nëse është i bukur apo jo!
- Atëherë, vazhdojmë! Le të dalë në shesh ai zog, i cili mendon se mund të jetë mbreti ynë.
                                                                     			                                                 Ezopi


[bookmark: _Hlk82783400]1. Pjesa e mësipërme është një:                                                     			           	(1 pikë)
a) tregim;						b) përrallë;
c) legjendë;						ç) fabul.

2. Renditni dy cilësitë e palloit, nisur nga pjesa e mësipërme.					(2 pikë)
………………………               ……………………………

3. Paraqitni, përmes pikave të planit, rendin kronologjik të ngjarjes (strukturën).      	(3 pikë) 
………………………………………………………………………………………………………………………………………………………………………………………………………………………………………………………………………………………………………………………………………………

4. Dalloni në paragrafin 1 dhe 4, dy shprehje frazeologjike. Shkruani kuptimin e tyre.   	(4 pikë) 
Shprehja: …………………………….... Kuptimi i saj: …………………………………………………….
Shprehja: ……………………………… Kuptimi i saj: …………………………………………………….

5. Palloi mendonte se mund të zgjidhej mbret i shpendëve, sepse ai e konsideronte veten si:  	(1 pikë)
a) të zgjuar;                                              b) të fortë;
c) të aftë;                                                  ç) të bukur.

6. Përcaktoni temën dhe mesazhin e kësaj pjese.						(2 pikë)
Tema: …………………………………………………………………………………………………     
Mesazhi: ………………………………………………………………………………………………

7. Dalloni në tekst tri detaje që tregojnë bukurinë e palloit.				 	(3 pikë)  
……………………………………………………………………………………………………………………………………………………………………………………………………………………………….

8. Dalloni në paragrafin 2 një: 								(2 pikë)
Krahasim: ………………………………………..
Epitet: …………………………………………… 

9. Shkruani një mbyllje tjetër, duke ndryshuar rrjedhën e ngjarjes.				(3 pikë)
………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………

10. Nënvizoni fjalët që mbartin theksin e fjalisë.					 	(2 pikë)
a) Pse nuk jam unë zogu më i bukur?  			  b) Dua të bëhem mbret i zogjve. 

11. Lidhni fjalët me mënyrën e formimit të tyre.						(2 pikë)

i drejtpërdrejtë                         	 me prapashtesë
i zakonshëm			 me përngjitje
                                                     mënyra e përzier

12. Qortoni gabimet në shkrimin e fjalëve. Rishkruani fjalinë. 			 	(2 pikë)
Palloi me shpejtsi doli kokëulur dhe u largua, kur dëgjoi fjalët e laraskës së mençur.
…………………………………………………………………………………………………….. 

13. Mbiemri në fjalinë: “Këto ishin fjalë fort të mençura”, është në shkallën: 			(1 pikë)
a) pohore;		       b) sipërore;		c) krahasore.

14. Fjala e nënvizuar në fjalinë: A mendon ndonjëri ndryshe? është:				(1 pikë)
a) emër;                                                      b) përemër;
c) mbiemër;				  ç) ndajfolje.

15. Fjala e huaj insistoj, në gjuhën shqipe ka si gjegjëse fjalën: …………………..              	(1 pikë)
	Pikët 
	0-7
	8-11
	12-15
	16-19
	20-24
	25-27
	28-30

	Nota 
	4
	5
	6
	7
	8
	8
	10





TESTIM PËRMBLEDHËS PËR PERIUDHËN E PARË
LËNDA: GJUHË SHQIPE 7
Nxënësi/ja: ……………………………                                              Data e zhvillimit: …………………. 
Lexoni tekstin dhe përgjigjuni pyetjeve të mëposhtme.

[bookmark: _Hlk82783680]1. Një ditë, një djalosh i ri ishte duke gjuajtur nëpër male, kur një shqiponjë fluturoi mbi të duke rrahur fort krahët dhe ndaloi në një shkëmb. Shqiponja ishe shumë e madhe dhe mbante një gjarpër në sqepin e saj. Pas pak, shqiponja fluturoi mbi shkëmb dhe ndaloi aty ku kishte ngritur folenë.
2. Djaloshi i ri kërceu mbi shkëmb dhe vuri re se në fole ishte një shqiponjëz e vogël, që po luante me gjarprin e ngordhur. Por gjarpri nuk ishte fare i ngordhur. Në një çast, gjarpri ngre kokën, bëhet gati për të pickuar shqiponjëzën e vogël me dhëmbët e tij helmues. Djaloshi nxori në çast harkun dhe shigjetën dhe qëllon mbi gjarprin për vdekje. Mori ngadalë dhe me kujdes shqiponjëzën dhe u nis në rrugën që të shpinte drejt shtëpisë së tij. Kur s’kish bërë veçse ca hapa, dëgjon sipër kokës së tij një zhurmë të fortë përplasjeje krahësh, ishte shqiponja mëmë.
- Përse po ma rrëmben foshnjën time, - iu qa shqiponja.
- Shqiponjëza tani është imja, pasi unë i shpëtova jetën duke vrarë gjarprin që donte ta pickonte, gjarprin qe ti nuk e vrave dot vetë, - iu përgjigj djaloshi.
- Me kthe zogthin tim dhe unë do të të jap si këmbim mprehtësinë e syve te mi dhe forcën e krahëve të mi. Do të bëhesh i fortë dhe i pathyeshëm dhe do të njihesh me emrin tim. Djaloshi u bind dhe ia ktheu zogthin mëmës se vet. 
 3. Kur shqiponjëza u rrit dhe nisi të fluturonte, shihej gjithnjë të fluturonte në qiell diku mbi kokën e djaloshit, ngado që ai shkonte, i cili dhe vete ishte bërë burrë, ishte rritur e ishte bërë një gjuetar dhe luftëtar i madh. U bë një prijës i mençur dhe i urtë, çdo vend kërkonte urtësinë e tij. Me harkun dhe shigjetat e tij, ai vrau shumë grabitqarë nëpër pyje dhe me shpatën e tij u preu kokat shumë armiqve dashakeqës.
4. Të mrekulluar nga bëmat e djaloshit gjuetar e luftëtar, banorët e atyre anëve e zgjodhën atë prijësin e tyre dhe e quajtën shqiptar ose bir i shqipes, dhe trojet ku banonin i quajtën Shqipëri ose vendi i shqiponjave.
Përgjatë tërë këtyre viteve, shqiponja e shoqëroi djaloshin dhe e udhëhoqi pa iu ndarë as edhe një çast. Ata ishin të pandashëm, një trup me dy koka.                    
                                                                                                                                     (Folklori shqiptar)


[bookmark: _Hlk83107190]1. Pjesa e mësipërme është një:                                                     			 	(1 pikë)
a) tregim;						b) përrallë;
c) legjendë;						ç) fabul.

2. Shqiponja mëmë i premtoi djaloshit: 					               	(1pikë)
a) toka dhe pasuri;					b) ta bënte prijës;
c) sy të mprehtë e forcë;				 	ç) krahë për të fluturuar.

3. Paraqitni, përmes pikave të planit, rendin kronologjik të ngjarjes (strukturën).  		(3 pikë)
…………………………………………………………………………………………………………………………………………………………………………………………………………………………………………………………………………………………………………………………………………….. 

4. Renditni tri tipare të djaloshit, duke dhënë detaje mbështetëse nga historia.	 	(3 pikë)
Tipari: …………………….. Detaji: ………………………………………………………………………..
Tipari: …………………….. Detaji: ………………………………………………………………………..
Tipari: …………………….. Detaji: ……………………………………………………………………….. 

[bookmark: _Hlk83201007]5. Qarkoni: e vërtetë (V) ose e gabuar (G).							(3 pikë)
Djaloshi i ri po kulloste dhëntë në mal.				V		G
Djaloshin e zgjodhën prijës se ishte i bukur.			V		G
Djaloshi dhe shqiponja u bënë një trup i pandashëm.		V		G

6. Dalloni një element fantastik dhe një element real në këtë histori.				(2 pikë)
…………………………………………………………………………………………… 
……………………………………………………………………………………………. 

7. Në bisedën midis djalit dhe shqiponjës, shqiponja shfaqet:                                          	(1 pikë)
a) e fortë;					b) mirënjohëse;
c) mendjemadhe;				ç) egoiste.

8. Çfarë përpiqet të na tregojë autori përmes kësaj historie? A ju kujton diçka fundi i saj? 	(2 pikë)
………………………………………………………………………………………………………………………………………………………………………………………………………………………………………………………………………………………………………………………………………………

9. Vendosini historisë një titull që të ketë kuptim të figurshëm.			 	(1 pikë)
………………………………………………………………………………………………………………  

10. Nënvizoni fjalët e shkruara gabim:						 	(2 pikë)
parandiejnë, bukuria, zieja, përcillja, ndërgjegjja, ndjesë.

11. Dalloni prapashtesën dhe parashtesat në fjalët e dhëna në tabelë.			 	(4 pikë)

	Fjala 
	Parashtesa
	Prapashtesa

	mbivlerësoj
	
	

	egërsia 
	
	



12. Përdoreni fjalën kyç, si fjalë homonimike në dy fjali.				       	(2 pikë)
………………………………………………………………...    
………………………………………………………………... 

13. Nënvizoni fjalët e pandryshueshme:						        	(3 pikë)
i zgjuar, këndshëm, notoj, pikërisht, dije, lojë, tre, pasnesër, bindje. 

14. Dalloni në paragrafin 1, një mbiemër të përdorur në shkallën sipërore.		        	(1 pikë)
…………………………………….

15 . Fjala e huaj angazhim, ka si gjegjëse në gjuhën shqipe fjalën: …………………..         	(1 pikë)

	Pikët 
	0-7
	8-11
	12-15
	16-19
	20-24
	25-27
	28-30

	Nota 
	4
	5
	6
	7
	8
	8
	10





TESTIM PËRMBLEDHËS PËR PERIUDHËN E DYTË
LËNDA: GJUHË SHQIPE 7
Nxënësi/ja: ……………………………                                              Data e zhvillimit: …………………. 
Lexoni poezinë dhe përgjigjuni pyetjeve të mëposhtme.
	1. “A…a…” më thoshte mësuesi te koka
dhe vinte gishtin në “a”-në e abetares.
Rrapi në oborr tundte degët e brishta 
që e shkruanin në qelq të dritares.

2. “a” e vogël e shtypit shkruhet shkoqur!…
“a”-ja e mësuesit më shihte në sy një orë.
(Mbrëmë unë mbaja një folé zogu
si “a” të vogël në dorë).

3. “A” e madhe e shtypit, e thjeshtë fare –
dy vija që puqen, dhe një vizë brenda…!
Zogjtë hapnin sqepin si “A” e madhe
dhe në folé prisnin bukë nga nëna.
	[bookmark: _Hlk86262871]4. Një zog m’u afrua te dritarja karshi,
më njohu, e këndoi dy-tri herë mbi shkollë.
Unë shkrova në fletore si me sqep të tij
“A”-në e madhe, të bukur, të hollë…

5. Dorën e vogël, mësuesi në klasë,
si folé zogu ma mbante në dorën e vet…
Ngjita këmbët e vogla te këmba e “A”-së,
dhe u nisa në jetë…

                                                    Agim Shehu 



1. Kjo poezi i kushtohet: 									(1 pikë)
a) alfabetit;						b) shkollës;
c) mësuesit;						ç) një zogu.

2. Shkronja “a” e vogël, poetit i ngjason si: 							(1 pikë)
a) një degëz rrapi;					b) një fole zogu;
c) një lule lëndine;					ç) një këngë zogu.

3. Në strofën e katërt poeti tregon se: 								(1 pikë)
a) shkolla ka rëndësi në jetën e një fëmije;
b) shkolla dhe natyra sjellin gëzim te një fëmijë;
c) zogu ndihmon fëmijën të shkruajë germën “a”;
ç) shkolla ngjason me një fole të ngrohtë dhe të bukur.

4. Përcaktoni elementet e metrikës së poezisë:							(2 pikë)
Strofa: ………………….;    Rima: ………………..  

5. Shkruani disa fjalë kyçe nga poezia (jo më pak se gjashtë).		  			(2 pikë)
………………………………………………………………………………………………………………………………………………………………………………………………………………………………
6. Emërtoni figurat letrare të mëposhtme.							(3 pikë)
Degët shkruanin në qelq të dritares: ………………;  degët e brishta: ……………………; 
si folé zogu ma mbante në dorën e vet: …………………………….

7. Komentoni strofën e fundit të poezisë. Cili është mesazhi që përcillet përmes saj? 		(3 pikë)
………………………………………………………………………………………………………………………………………………………………………………………………………………………………………………………………………………………………………………………………………………. 

8. Vendosini poezisë një titull që të ketë kuptim të figurshëm.					(1 pikë)
……………………………………………………………………………………………………………

9. Dalloni dy detaje në poezi, që tregojnë ngrohtësinë që ndien fëmija në shkollë.		(1 pikë)
……………………………………………………………………………………………………………. 

10. Përse poeti i drejtohet shpesh zogut në poezi? Çfarë do të tregojë ai përmes kësaj gjetjeje?   													(2 pikë)
…………………………………………………………………………………………………..
…………………………………………………………………………………………………..

11. Përcaktoni mënyrën dhe kohën e foljes në vargun: në folé prisnin bukë nga nëna.   	(2 pikë)
Mënyra: ……………………………;     Koha: ……………………………

12. Lidhni përemrin e nënvizuar me llojin.						  	(3 pikë)

Ai zog u ul në dorën time.			përemër vetvetor
Ai më pa jashtë dritares.				përemër dëftor
Ai nisi të ecte vetë?				përemër vetor
        						përemër pyetës

13. Dalloni trajtën e shkurtër të përemrit vetor. Përcaktoni rasën.			      	(2 pikë)
që e shkruanin në qelq të dritares     
Trajta e shkurtër:………; Rasa: ……………….

14. Përcaktoni klasën e fjalëve të nënvizuara.						      	(3 pikë)
Tungjatjeta ti zog i vogël që pikërisht u ule me mua, që të më ndihmosh!
………………………..;   …………………………….;   ……………………….. 

15. Emërtoni kallëzuesit foljorë në fjalitë.						       	(3 pikë)
Kush ka për të folur tani?   ………………………….. 
Duhet të shkruajmë bukur.  …………………………. 
Zogu filloi të cicëronte ëmbël.  ……………………...

	Pikët 
	0-7
	8-11
	12-15
	16 - 19
	20 -24
	25 -27
	28 - 30

	Nota 
	4
	5
	6
	7
	8
	8
	10







TESTIM PËRMBLEDHËS PËR PERIUDHËN E DYTË
LËNDA: GJUHË SHQIPE 7
Nxënësi/ja: ……………………………                                              Data e zhvillimit: …………………. 
Lexoni poezinë dhe përgjigjuni pyetjeve të mëposhtme.

	Prishtinë - Betim Muço

Të njoha vonë
Prishtinë
Në muzg të jetës sime
Dhe pse në mendje të kam patur
Që fëmijë
Ja pra tek je
E vjetër dhe e re
Nënë burrash e grash
Të fisme e krenare
Atje ku historia
Të dukshme i la vragat
Si akullnajat e hershme
Shpateve të maleve
	
Por prapë je e bukur
E hareshme
Si një ëndërr
Që dhe pse mbetet ëndërr
Nuk e humb magjinë
E të qenit jotja
Prishtinë
Nuk dua guidë për ty
Siç s’dua guidë
Për udhët e mia të shpirtit.


vragat - shenjat     
guidë - udhërrëfyes 




1. Nisur nga poezia, poeti e njohu Prishtinën:							(1 pikë)
a) një mbrëmje pranvere;				b) gjatë një udhëtimi;
c) kur ishte plakur;					ç) kur ishte ende i ri.

2. Dalloni në pjesën e parë një çift antonimik. Shpjegoni domethënien e tyre.			(2 pikë)
Çifti antonimik: …………………………………………………………………………………….......
Domethënia e tyre: ……………………………………………………………………………………..

3. Në pjesën e dytë të poezisë, poeti na tregon se:						(1 pikë)
a) Prishtina është një qytet i lashtë;		b) Prishtina është kryeqyteti i Kosovës;
[bookmark: _Hlk86331575]c) Prishtina është një qytet modern;		ç) Prishtina mbetet e bukur dhe e magjishme.
 
4. Në aspektin metrik, kjo poezi është ndërtuar me rimën:			              	(1 pikë) 
a) AABB;                       b) ABAB;                    c) ABBA;                ç) pa rimë.

5. Dalloni në poezi vargjet, në të cilat poeti tregon dëshirën që ka patur për të vizituar Prishtinën. Nisur nga historia e shqiptarëve, shkruani një arsye që mendoni se ka penguar poetin.  	(2 pikë)
……………………………………………………………………………………………………………….……………………………………………………………………………………………………………….

6. Dalloni në pjesën e parë një:								(3 pikë)
a) Similitudë ………………………………………………..;
b) Metaforë …………………………………………………;
c) Epitet ……………………………………………………...

7. Si e paraqet poeti historinë e Prishtinës? Cilat detaje mbështetin mendimin e tij? 		(2 pikë)
………………………………………………………………………………………………………………………………………………………………………………………………………………………………

8. Komentoni tri vargjet e fundit të poezisë. Cilat janë lidhjet e poetit me Prishtinën. Mbi ç’figurë letrare ndërtohet kjo lidhje? 									(3 pikë)
……………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………….

9. Cili është mesazhi që përcillet përmes kësaj poezie?					(1 pikë)
………………………………………………………………………………………………………………  

10. Vendosini poezisë një titull që të ketë kuptim të figurshëm.				(1 pikë)
………………………………………………………………………………………………………………

11. Lidhni foljet me kohën, formën dhe mënyrën.						(4 pikë)
mësohej				   dëftore, e kryer e tejshkuar, FJV
paskëshit lexuar			   	   lidhore, e tashme, FJV
të afroheni				   habitore, më se e kryer, FV			
u lexoi                                                         dëftore, e pakryer FJV
                                                                    dëftore, e kryer e thjeshtë, FJV

12. Ktheni foljet e mëposhtme, në format e pashtjelluara të kërkuara.			(2 pikë)
ëndërroj (paskajore) …………………………….
vizitoj (përcjellore)  ……………………………..

 13. Dalloni trajtën e shkurtër të bashkuar në fjalinë e mëposhtme. E zbërtheni atë me anë të pyetjeve.											(2 pikë)
Ti, Prishtina ime, ma trego historinë tënde të lashtë.
…………………………………………………………………………………………………………..  

14. Përcaktoni klasën e fjalëve të nënvizuara.							(3 pikë)
Ajo që i bëri më shumë përshtypje, madje e la pa fjalë, ishte pamja që pa kur hyri në qytet.
a) ……………………..; b) ……………………….; c) …………………………

15. Formoni fjali, në të cilën folja mund të përdoret:						(2 pikë)
Në kuptim të plotë: ……………………………………………………………………………
Si folje gjysmëndihmëse: ……………………………………………………………………..

TESTIM PËRMBLEDHËS PËR PERIUDHËN E TRETË
LËNDA: GJUHË SHQIPE 7
Nxënësi/ja: ……………………………                                              Data e zhvillimit: …………………. 
Lexoni tekstin dhe përgjigjuni pyetjeve të mëposhtme.
                                 
Libri, burimi i dijes dhe informacionit
 1. Ka nga ata njerëz që lexojnë libra, që shkruajnë libra, që i jetojnë librat, ka nga ata që librin e kanë armën e tyre kryesore, por ka dhe nga ata që nuk ia dinë rëndësinë atyre. 
[bookmark: _Hlk87129738][bookmark: _Hlk87128556] 2. Në ditët e sotme, rëndësia që njerëzit i japin leximit të një libri, po vjen duke u zvogëluar, kjo për shkak të harxhimit të kohës së tyre me veprimtari të tjera, të cilat i konsiderojnë më zbavitëse, si për shembull, lundrimi në rrjete sociale, ose thjesht një shëtitje me shoqërinë etj. Duke qenë se këto zakone po nguliten në kokën e tyre që në fëmijëri, në të ardhmen ata nuk do t’i kushtojnë librit rëndësi të madhe dhe kështu bota e librit për ta do të mbetet gjithmonë diçka e panjohur ose më mirë të themi, një derë kryesore e pahapur në jetë.   
3. Të lexuarit e një libri na ndihmon të njohim një botë më të madhe sesa ajo në të cilën jetojmë. Na nxit të jetojmë më shumë se sa një jetë, duke na bërë të hedhim poshtë shprehjen: “Kemi vetëm një jetë për të jetuar”. Na bën të udhëtojmë në vende të ndryshme të botës. Na jep mundësinë të njohim njerëz të cilët kanë jetuar me të vërtetë ose thjesht kanë qenë pjesë e imagjinatës së një shkrimtari, pra, na bën të njohim personalitete nga më të ndryshmet. Duke na mundësuar kështu të mësojmë nga ata historinë e tyre, si kanë qenë, çfarë kanë bërë, si kanë jetuar, si ja kanë dalë mbanë etj. Duke lexuar, ne përjetojmë përvoja  nga më të ndryshmet. Por edhe pse fizikisht trupi ynë nuk i ndjen, truri jonë nxitet të mësojë nga ato përvoja. 
4. Ajnshtjani ka thënë: “Informacioni nuk është dije. I vetmi burim i dijes, është përvoja”. Duke mbështetur thënien e tij, mund të themi gjithashtu që nga librat mund të marrim më shumë përvojë sesa mund të marrim vetë personalisht nga ngjarjet që na ndodhin. Sipas Oskar Ualjdit, përvoja është thjesht emri që u vendosim gabimeve tona, pra do tregoheshim më të zgjuar nëse disa gjëra nuk do t’i provonim vetë personalisht për t’i mësuar pasojat e tyre, por thjesht do t’i mësonim ato nga dikush tjetër, historinë e të cilit do të mund ta lexonim në një libër. Duke lexuar, mësojmë për gabimet që njerëzit kanë bërë më përpara, duke na përjashtuar të bëjmë të njëjtat gabime si ata. Pra, shohim që librat na bëjnë të mësojmë nga gabimet e të tjerëve në mënyrë relative. 
 “Shokë të mirë, libra të mirë, dhe një ndërgjegjje të pastër: kjo është jeta ideale” – Mark Tuein
                   	  https://www.bankaefundit.com/2017/10/libri-burim-i-dijes-dhe-informacionit-ese.html
       
1. Teksti i mësipërm është:									(1 pikë)
a) tekst rrëfimtar letrar;					b) tekst rrëfimtar joletrar;
c) tekst dramatik;					ç) tekst poetik.

2. Përcaktoni llojin e tekstit:									(1 pikë)
a) udhëzues;						b) argumentues;
c) informativ-shpjegues;					ç) tregim.

3. Plotësoni fjalinë:										(1 pikë)
Sipas shkrimtarit Oskar Ualjd, ne do të shmangnim gabimet tona nëse …………………............….
………………………………………………………………………………………………………..	

4. Në paragrafin e parë, autori tregon lidhjet e njeriut me librin. Në sa kategori i klasifikon ai njerëzit? Cili është mendimi juaj për këtë klasifikim?						(3 pikë) 
……………………………………………………………………………………………………………………………………………………………………………………………………………………………………………………………………………………………………………………………………………… 

5. Dalloni në paragrafin e dytë: 						  		(3 pikë)
Problemin: ………………………………………………………………………………………………..
Dy shkaqe: ……………………………………………….    ……………………………………………..

6. Renditni tri opinione të autorit, se pse leximi i një libri na mundëson të njohim një botë më të madhe se kjo e jona.								  		(3 pikë)                    ………………………………………………………………………………………………………………………………………………………………………………………………………………………………………………………………………………………………………………………………………………

7. Sipas thënies së Ajnshtajnit, i vetmi burim i dijes është:			         		(1 pikë)
[bookmark: _Hlk87128995]a) informacioni;				b) imagjinata;
[bookmark: _Hlk87129016]c) libri;					ç) përvoja.

8. Si e kuptoni thënien e Mark Tuein në fund të shkrimit? Jepni mendimin tuaj në lidhje me të.  													(3 pikë)
………………………………………………………………………………………….………………...…       
………………………………………………………………………………………………………………………………………………………………………………………………………………………………………………………………………………………………………………………………………………

9. Përcillni mesazhin e këtij shkrimi, përmes një këshille drejtuar bashkëmoshatarëve tuaj, në lidhje me rëndësinë që ka libri dhe leximi.						     	(1 pikë)
……………………………………………………………………………………………………………

10. Gjymtyra e nënvizuar në fjalinë: “Ia treguam historinë shokut të ngushtë”,  është:    	(1 pikë)
a) rrethanor vendi;				b) kundrinor i drejtë;
c) kundrinor i zhdrejtë;				ç) rrethanor mënyre.

11. Plotësoni fjalitë e mëposhtme me llojet e rrethanorëve në kllapa.			    	(4 pikë)
(rrethanor kohe, grup emëror) ……………………………. lexova një roman për fëmijë.
Historia që lexova kishte ndodhur (rrethanor vendi, ndajfolje) …………………………..
Vëmendja ndaj librit po pakësohet nga (rrethanor sasie, ndajfolje) …………………………...
Dëgjonte poezinë dhe rrinte (rrethanor mënyre, formë e pashtjelluar) ………………………….. 

12. Fjalia: “Na bën të udhëtojmë në vende të ndryshme të botës”, është fjali:  			(1 pikë)
a) bashkërenditëse;		b) nënrenditëse;	                       c) e thjeshtë.

13. Lidhni fjalitë, duke i nënrenditur me njëra-tjetrën.					(2 pikë)
Lexon një libër të mirë. Historia të ngjason me ngjarje. I ke jetuar edhe ti vetë.
…………………………………………………………………………………………………………….   

14. Rishkruani fjalinë duke e kthyer ligjëratën e zhdrejtë në ligjëratë të drejtë.		(3 pikë)
 Mësuesja na sugjeroi që klasa jonë të merrte pjesë në konkursin e fjalës artistike.
……………………………………………………………………………………...…………………….... 

15. Vendosni shenjat e pikësimit në fjalinë e mëposhtme. Rishkruajeni atë.			(2 pikë)
Ç’mrekulli. Ky libër më mrekulloi, sepse ngjason me një pjesë të jetës sime.

………………………………………………………………………………………………………………

TESTIM PËRMBLEDHËS PËR PERIUDHËN E TRETË
LËNDA: GJUHË SHQIPE 7
Nxënësi/ja: ……………………………                                              Data e zhvillimit: …………………. 
Lexoni tekstin dhe përgjigjuni pyetjeve të mëposhtme.

1. Qentë janë zbutur qysh në zanafillën e njerëzimit, duke qenë mes kafshëve të para shtëpiake që sipas të dhënave arkeologjike kanë qenë pjesë  në qytezat më të hershme njerëzore. Nga periudha e Mesjetës datojnë piktura dhe gdhendje me pamjen e qenit mbi portat e altarëve në kisha, si dhe mbi muret rrethuese të kishave dhe të manastireve, për shkak të rolit të tij si një kafshë  mbrojtëse.
2. Lidhja e thellë midis njeriut dhe qenit shpjegohet në një legjendë folklorike. Një herë, Zoti i ka ndihmuar një bariu të kullosë kopenë e tij. Ka ardhur ujku, i cili ka dashur të marrë si peng delen më të mirë të kopesë. Zoti i ka propozuar një kafshë të dobët dhe të sëmurë, por ujku nuk ka qenë dakord dhe është munduar ta rrëmbejë delen. Atëherë, Zoti ka krijuar qentë e stanit – nga dorashkat e veta ose prej dy gurëve dhe i ka porositur t’i dëbojnë ujqërit dhe të ruajnë kopenë. Kështu, qeni i krijuar nga Zoti, i kundërvihet ujkut si krijim të të Pabesit dhe afirmohet si shoku i parë, ndihmës dhe mbrojtës i njeriut.
[bookmark: _Hlk87281176]3. Supozohet se, qeni e mbron pronën, mallin dhe njerëzit jo vetëm nga kafshët grabitqarë, por dhe nga njerëzit e këqij. Populli beson se qeni e ndien se kush vjen në shtëpi me qëllime të mira dhe kushdo që të bëjë ligësi. Kundër të mirëve leh pak dhe shumë shpejt zbutet, kurse drejt njerëzve të këqij hidhet dhe përpiqet t’i kafshojë. Janë regjistruar shumë tregime për raste konkrete, në të cilat qentë i shpëtojnë pronarët e vet nga hajdutët, të cilët kanë ardhur në shtëpi si miq, me qëllim të grabisin dhe të vrasin gjatë mbrëmjes.
4.  Qenit i vishen dhe disa cilësi njerëzore. Foljet leh dhe bëj ham-ham janë sinonime me “bëj sherr”, “akuzoj”, “kërkoj të bëj sherr”. Në këtë kuptim janë dhe frazat “Leh si një qenush i vogël, “E kafshojnë njëri-tjetrin si qentë përmes gardhit”, “Luftojnë për kockën”. E njohur është përralla për qenin e uritur, i cili ka kaluar përmes lumit me një kockë në gojë. Kur ka parë pamjet e tij në ujë, qeni ka menduar se aty ka një qen tjetër me një kockë më të madhe nga kocka e tij. E ka lëshuan kockën e tij dhe është hedhur në ujë, që të marrë kockën e qenit tjetër. Kuptohet se nuk ka mundur të kapë asgjë, kurse ujërat e shpejta të lumit e kanë marrë me vete dhe kockën e tij.   
                                           	  botuar më 14-08-30 10.35.PD] { include file="./partials/authors.html"                                                                                                                                       

1. Teksti i mësipërm është:									(1 pikë)
a) tekst rrëfimtar joletrar;				b) tekst rrëfimtar letrar;		
c) tekst dramatik;					ç) tekst poetik.

2. Përcaktoni llojin e tekstit:									(1 pikë)
a) udhëzues;						b) argumentues;
c) tregim;						ç) informativ-shpjegues.

3. Sipas këtij shkrimi, qentë kanë qenë pjesë e jetës së njeriut në Mesjetë, për shkak të:  	(1 pikë)
a) të pamjes së bukur;     				b) të rolit mbrojtës;
c) të nuhatjes së tyre;					ç) të të qenit besnik.

4. Nisur nga paragrafi 3, si vepron qeni ndaj njerëzve të mirë dhe të këqij? Cili tipar i tij spikat  këtu? Mendimin tuaj mbështeteni me detaje nga teksti.				    	(3 pikë)
………………………………………………………………………………………………………………………………………………………………………………………………………………………………

5. Zbërtheni shkurt kuptimin e shprehjeve të mëposhtme.				     	(3 pikë)
“Leh si një qenush i vogël”……………………………………………………………………..........…….
“E kafshojnë njëri-tjetrin si qentë përmes gardhit”……………………………………….......…………..
“Luftojnë për kockën.” …………………………………………………………………......……………..

6. Zbërtheni kuptimin e përrallës në fund të shkrimit. Çfarë përfaqëson qeni në këtë përrallë?
Formuloni mesazhin e saj në formën e një morali, sikundër e hasim në fabula.	         	(3 pikë)
………………………………………………………………………………………………………………………………………………………………………………………………………………………………

7. Në paragrafin 2, cilësia kryesore e qenit është:					       	(1 pikë)
a) zgjuarsia;					b) shpejtësia;
c) besnikëria;					ç) forca.

8. Përshkruani cilësitë kryesore të qenit, duke iu referuar shkrimit të mësipërm. Çfarë vlerësoni ju më shumë te kjo kafshë?								       	(3 pikë)
………………………………………………………………………………………………………………………………………………………………………………………………………………………………

9. Vendosini pjesës një titull, duke patur parasysh një nga cilësitë kryesore të qenit.	        	(1 pikë)
……………………………………………………………………........……………………………………

10. Lidhni gjymtyrën e nënvizuar me funksionin. 					        	(4 pikë)
E njohur është përralla për qenin e uritur.			   rrethanor shkaku
Kjo shpjegohet në një legjendë folklorike.			   kundrinor i drejtë
Ata shpëtojnë të zotët e vet nga hajdutët.			                kundrinor i zhdrejtë me parafjalë
U vlerësuan për rolin të tyre si një kafshë  mbrojtëse.                       rrethanor kohe
                                                                                                            rrethanor vendi

11. Dalloni fjalinë që ka kundrinor të zhdrejtë pa parafjalë.				 	(1 pikë)
a) Supozohet se qeni e mbron pronën.
b) U ka qëndruar besnik shekuj me radhë.
c) Qeni e ndien se kush vjen në shtëpi.
ç) Kundër të mirëve leh pak dhe shumë shpejt zbutet.

12. Formoni fjali të përbëra duke lidhur me lidhëza fjalitë e thjeshta.	                             	(3 pikë)
Qentë janë miq të njeriut. Ata i janë ndodhur shpesh në rrezik.
…………………………………………………………………………………………………
Qeni qe zhytur në fund të fund të lumit. Kockën nuk e kishte marrë.
………………………………………………………………………………………………… 
Kam pasur një qen të një race të mirë. I vlerësoj dhe i dua qentë.
………………………………………………………………………………………………...

13. Ktheni ligjëratën e drejtë në ligjëratë të zhdrejtë.				              	(3 pikë)
Ajo tha: “Qeni yt nuk është më i madh se qeni im.”					
…………………………………………………………………………………………

14. Qarkoni fjalinë e shkruar saktë.								(1 pikë)
a) Më dëgjoni më dëgjoni me kujdes.              b) Më dëgjoni, më dëgjoni me kujdes.
c) Më dëgjoni më dëgjoni me kujdes!              ç) Më dëgjoni, më dëgjoni me kujdes!
15. Plotësoni fjalinë me një rrethanor qëllimi të shprehur me formë të pashtjelluar.		(1 pikë)
Qentë janë gjithmonë të gatshëm ………………………………. .

